
 
 
 
 
 
 

 
WILLOW GROVE : 22 – 24 MEI 2009 

 
Die naweek se weer het mooi begin en Vrydag was heerlik warm.  Oom Piet 
Kapp was die eerste karavaan wat opgedaag het.  Gedurende die dag het die 
Sawanante stadig aangekom en die aand na boekevat en inbetaling was daar 26 
woonwaens byeen en vroeg het die vure al gebrand en is daar gekuier. 
 
Die program het aangedui dat daar Saterdag boeresport vir die jeug en kleinspan 
sou wees, maar weens die min jongklomp teenwoordig, is dit toe maar afgestel.  
Die groot opwinding was die rugby die middag en toe die Bulle die Crusaders 
klop; was die vreugde groot!   
 
Saterdagaand het Tanyia en Jan Hugo die boekevat gehou.    
 
Sondag het die windjie weer opgesteek en 'n buitjie het ook geval.  Dit was maar 
koelerig.   
Die kerkdiens is weer in die houthuisie gehou en die uwe het so 'n bietjie oor 
geloof en ouerskap gepraat met die Gelykenis van die verlore Seun as tema. 
 
Party Sawanante het toe weens die weer maar vroeg vertrek, maar laatblyers 
wat nog 'n laaste vleisie wou braai was daar en het hulle eers later opgepak. 
 
Dit was 'n rustige en gemoedelike naweek wat almal geniet het. 
 
Kampkommandante was Wouter en Alna Steenkamp en Tanyia en Jan Hugo. 
  
Wouter Steenkamp 



 
 
 

Links: Jan sit ‘n handjie by tydens inbetaling 
 
 
 
 
 
 
 
 

 
 
Regs:  Die kinders het op ‘n skilpad afgekom  
(net ‘n bietjie groter as ‘n R5,00 stuk) 
     
 
 
 
 
 
 
 

Links: Ruan en Francois spog met hulle vangs 
 
 
 
 
 
 
 
      
 
 
Regs: Hoekom hierdie naam vir ‘n woonwa? Wel,  
Sy eienaar is alewig op soek!! 
 
 
 
 

 
 
 
Links: Die snoepie se “knickerballs” was baie 
gewild!! 

 
 


